1 Ioan - Bod yn siŵr



Dydy hi’n rhyfedd ein bod yn gweld cymaint o raglenni teledu a ffilmiau fel y Matrix, Dr Who neu War of the Worlds sy’n dangos brwydro?  Yn aml iawn brwydr rhwng y da a’r drwg sydd yn y rhain, a’r da, o drwch blewyn yn ennill y frwydr fel arfer.  Mae dy fywyd di fel Cristion yn frwydr - “brwydr yn erbyn y byd”(adn 4).  Brwydr sy’n cael ei hennill trwy “gredu mai Iesu ydy Mab Duw” (adn 5).  Wrth i ti gredu fod Iesu’n Feseia Duw rwyt ti’n dod yn blentyn iddo ac yn “gwneud beth mae’n ei ddweud.” (adn 2) 

Beth sy’n gwneud i ti feddwl y gelli di ddibynnu’n llwyr ar Iesu?  Mae Ioan yn dweud fod tri pheth sy’n dangos i ti ei fod e’n Fab Duw:-

i) “yr ____________”

ii) “ dŵr y ______________” 

iii) “ gwaed ar y ____________” (adn 7)                                                         Darllena Efengyl Ioan 19:34,35 hefyd.

        Dyma’r dystiolaeth mae Duw wedi ei roi i ni am Iesu.  Ar ben y dystiolaeth hyn mae Duw yn addo rhoi rhodd o fywyd tragwyddol i ti.

! ! ! Rhywbeth i ti feddwl amdano: 
· Weithiau bydd dewisiadau anodd yn dy wynebu, 
· weithiau bydd gyda ti broblem sy’n edrych yn broblem fawr.
Gofynna i Iesu ymuno yn y frwydr gyda ti ac ymddirieda’r cyfan iddo fe.  Rho’r cyfan yn nwylo Iesu gan ofyn am ei help e.  Dyna sut gei di afael ar fywyd go iawn.

Gweddi: Helpa i ni ennill ein brwydrau personol mewn bywyd trwy eu cyflwyno nhw i ti.  Helpa ni i dyfu mewn ffydd a chariad tuag atat ti.  Gofynnwn hyn yn dy enw’n unig.  Amen

